
lIl. OUTRAS DISPOSICIONS
AXENCIA DE PROTECCION DA LEGALIDADE URBANISTICA

RESOLUCION do 29 de maio de 2020 pola que se ordena a publicacién do anexo
ao Convenio de adhesion entre o Concello de Arztia e a Axencia de Proteccion
da Legalidade Urbanistica.

O dia 24 de febreiro de 2020 a Axencia de Proteccion da Legalidade Urbanistica e o
Concello de Arzua asinaron o anexo ao Convenio de adhesion polo que se amplian as
competencias delegadas na Axencia.

De conformidade co establecido no artigo 10 da Lei 2/2016, do 10 de febreiro, do solo
de Galicia, dispofo a sua publicacion no Diario Oficial de Galicia.

Santiago de Compostela, 29 de maio de 2020

José Antonio Cerdeira Pérez
Director da Axencia de Proteccion da Legalidade Urbanistica

Anexo ao Convenio de adhesion entre o Concello de Arzua
e a Axencia de Proteccién da Legalidade Urbanistica

Santiago de Compostela, 24 de febreiro de 2020.

O Concello de Arzua delegou as suas competencias na APLU, mediante o Convenio de
adhesion do 19 de febreiro de 2009, publicado no DOG do 20 de abril de 20089.

Porén, os recentes cambios normativos acaecidos, especialmente a nova Lei 2/2016,
do 10 de febreiro, do solo de Galicia e a Lei 9/2013, do 19 de decembro, do emprende-
mento e da competitividade econdmica de Galicia, instauraron en Galicia o réxime de co-
municaciéns previas e licenzas como titulos habilitantes, fronte a tradicional intervencion
administrativa exclusivamente mediante a licenza como control previo de calquera actua-
cioén con contido urbanistico.

Ante esta nova regulacion, proponse unha modificacién dos convenios orixinarios co
obxectivo de prestar un maior e mellor servizo aos concellos que vefien demandando a
asuncion por parte da APLU da disciplina urbanistica en relacion as obras e usos suxeitos
a comunicacion previa e a resolucion dos recursos administrativos por parte desta axencia.

Asemade, o presente anexo ao convenio inclie un novo réxime de financiamento, polo
gue se modifica a transferencia prevista inicialmente.

Segundo o Acordo plenario do 23 de maio de 2019 e a Resoluciéon da Conselleira de
Medio Ambiente, Territorio e Vivenda do 24 de febreiro de 2020, acordouse modificar o
convenio de adhesion segundo o reflectido no presente anexo.

ANEXO |
Primeiro

Modificase o paragrafo terceiro da estipulacion segunda «Delegacion de competen-
cias», quedando redactada nos seguintes termos:

«3. A resolucién dos recursos administrativos interpostos contra os actos ditados pola
Axencia en exercicio de competencias delegadas, correspondera igualmente a Axencia,
despois do informe previo do Concello, que debera emitirse no prazo maximo dun mes.
Transcorrido este continuarase coa tramitacion do recurso».

Segundo
Modificase a estipulacion terceira (Réxime econémico), segundo o seguinte:
1. Aletra a) do paragrafo primeiro, queda redactada do seguinte xeito:

«a) A Axencia transferira ao concello o 10 % do produto das multas coercitivas e san-
cions e, como maximo, trinta mil euros anuais, efectivamente recadadas pola Axencia no
termo municipal de Arzua».

2. Suprimese a letra b) do paragrafo primeiro, ao quedar o suposto da transferencia por
sancions integrada na letra a).

3. Modificase o segundo paragrafo, que queda redactado do seguinte xeito:

«2. O importe das multas coercitivas e das sancions impostas pola Axencia en exercicio
de competencias delegadas polo concello seran ingresadas polos suxeitos obrigados di-
rectamente na conta xeral da Axencia. No suposto de que non sexan aboadas en periodo
voluntario, a Axencia solicitara da Conselleria de Facenda o seu cobramento pola via de
constrinximento.

Ao finalizar cada exercicio anual, a Axencia transferira ao Concello unha cantidade equi-
valente ao 10 % dos ingresos percibidos e, como maximo, trinta mil euros anuais, polas
multas coercitivas e sancions recadadas no seu termo municipal.

Este modelo de financiamento sera de aplicacién as multas coercitivas e sanciéns im-
postas a partir da entrada en vigor da presente modificacion, sen afectar as multas e san-
cions impostas en periodos anteriores, ainda que se recaden unha vez que entre en vigor
a presente modificacion».

Terceiro

No tocante & estipulacién cuarta (Obrigacions asumidas polo Concello), modificanse as
obrigas establecidas nas letras c) e f), nos seguintes termos:

«c) Cando o concello adherido remita denuncias por obras e usos do solo sen licenza
ou sen axustarse as suas condicions, debera achegar un informe técnico con contido su-
ficiente para a incoacion dos expedientes administrativos que procedan. En todo caso, e
como minimo, deberan identificarse as persoas responsables da actuacioén inspeccionada,
as obras obxecto do expediente, asi como os incumprimentos da normativa urbanistica.

f) Emitir informe previo a resolucién dos recursos interpostos contra actos ditados pola
Axencia en exercicio de competencias delegadas, no prazo maximo dun mes. Transcorrido
este prazo, continuarase coa tramitacién do recurso».

Cuarto
Engadese a clausula oitava no relativo a proteccion de datos, co seguinte teor literal:
«Oitava. Proteccion de datos de caracter persoal

As partes asinantes obriganse ao cumprimento do Regulamento (UE) 2016/679 do Par-
lamento Europeo e do Consello, do 27 de abril de 2016, relativo a proteccion das persoas
fisicas no que respecta ao tratamento de datos persoais e a libre circulacion destes datos
e polo que se derroga a Directiva 95/46/CE (Regulamento xeral de proteccion de datos),
da Lei organica 3/2018, do 5 de decembro, de proteccion de datos persoais e garantia dos
dereitos dixitais, e demais normativa vixente de aplicacion en cada momento en materia de
proteccion de datos.

A sinatura do presente convenio supora o consentimento expreso das partes asinantes
para incluir e facer publicos os datos persoais que consten no convenio, e mailo resto de
especificacions contidas nel, de conformidade co artigo 15 da Lei 1/2016, do 18 de xaneiro,
de transparencia e bo goberno (DOG num. 30, do 15 de febreiro), e o Decreto 126/2006, do
20 de xullo, polo que se regula o rexistro de convenios da Xunta de Galicia (DOG num. 149,
do 3 de agosto)».

Quinto. Prazo de vixencia do anexo

Esta modificacion entrara en vigor o dia seguinte ao da sua publicacion no Diario Oficial
de Galicia e o seu prazo de vixencia sera indefinido.

E para que asi conste, asinan o presente anexo, por triplicado exemplar, no lugar e data
arriba indicados.

